
अतारांकित प्रश्‍न संख्‍या 720
दिनांक 16 अगस्‍त, 2012 को उत्‍तर देने के लिए




निर्माण और अवसंरचना विकास
   720.   श्री रामचन्‍द्र खूंटिआ :


क्‍या प्रधान मंत्री यह बताने की कृपा करेंगे कि : 

(क)   क्‍या वर्तमान सरकार द्वारा निर्माण और अवसंरचना विकास को ज्‍यादा महत्‍व दिए जाने से भारत में निर्माण कार्य बहुत तेजी से फल-फूल रहा है; और
(ख)   यदि हां, तो क्‍या सरकार निर्माण क्षेत्र को उद्योग का दर्जा प्रदान करेगी?
उत्‍तर
राज्‍य मंत्री योजना, विज्ञान और प्रौद्योगिकी तथा पृथ्‍वी विज्ञान मंत्रालय
(डॉ. अश्‍वनी कुमार)
(क):
जी, हां। घरेलू निर्माण क्षेत्र का विकास मुख्‍यतया सरकार की अनुकूल नीतिगत पहलों से संचालित होता है। पहलों में अन्‍य बातों के साथ-साथ निर्माण क्षेत्रक को उद्योग का दर्जा देना, निजी भागीदारी को प्रेरित करने हेतु सार्वजनिक-निजी भागीदारी (पीपीपी) व्‍यवस्‍था को बढ़ावा देना, निर्माण विकास के उप-क्षेत्रकों में स्‍वचालित मार्ग के माध्‍यम से 100 प्रतिशत एफडीआई की अनुमति, अवसंरचना विकास निधि (आईडीएफ) की स्‍थापना, अवसंरचना संबंधित बॉड की खरीद में विदेशी संस्‍थागत निवेशकों (एफआईआई) और विदेशी निवेशकों को छूट प्रदान करना, भारत अवसंरचना वित्‍त कंपनी लिमिटेड (आईआईएफसीएल) द्वारा ""टेक-आउट"" वित्‍तपोषण स्‍कीम शुरू करना आदि शामिल हैं।
(ख):
निर्माण क्षेत्रक को वर्ष 2000 में उद्योग का दर्जा दिया गया है।
******
